
22ú Deireadh Fómhair
Craobhchomórtais an Domhain
Comhghairdeas mór le Kayleigh ó rang a cúig a d’fhill ó Chraobhchomórtas Damhsa an Domhain le dhá bhonn, dhá phláic agus an tríú háit ar domhan sa chatagóir faoi 13. Táimid uile an-bhródúil aisti.
Comórtas Peile Idirpharóiste
Déardaoin seo caite i Machaire Gathlán, bhain na cailíní in aghaidh Naomh Mhuire, Doirí Beaga agus bhí mí-ádh ar na buachaillí mar chaill siad le cúpla pointe. D’imir an dá fhoireann go hiontach ar an lá.
Amárach, an 23ú Deireadh Fómhair, beidh an dá fhoireann ag imirt in éadan foireann chomhcheangailte ó Scoil Chonaill/Scoil Bhríde. Díreach mar a bhí an tseachtain seo caite, beidh na cailíní ag imirt ag a 6 a chlog agus na buachaillí ag imirt ag a 6:50.
Ba mhaith linn go mbeadh na páistí thíos 15 bomaite roimh thús an chluiche.
Blitzchomórtas: Líonra Leitir Ceanainn
Ghlac foireann na gcailíní agus na mbuachaillí ón scoil páirt sa chomórtas blitz i Leitir Ceanainn an Aoine seo caite. Bhí dhá ghrúpa de cheithre fhoireann ann agus d’imir gach foireann in aghaidh a chéile uair amháin. Chríochnaigh an dá fhoireann sa dara háit ina ngrúpa féin agus d’imir siad ansin in aghaidh na bhfoirne a chríochnaigh sa dara háit sa ghrúpa eile.
Bhain na buachaillí an bua amach ina gcluiche ceannais agus tháinig siad abhaile le pláic. Chaill na cailíní le pointe amháin sa deireadh. D’imir an dá fhoireann go hiontach thar na ceithre chluiche agus táimid an-bhródúil astu.
Meitheal na Mara
Chaith David agus Kat McCann ó Mheitheal Mara an lá ar scoil an Chéadaoin seo caite agus iad ag reáchtáil ceardlann le rang a haon go rang a sé. Is micribhitheolaí mara iad beirt agus bhain na páistí an-taitneamh as na ceachtanna agus d’fhoghlaim siad an-chuid. Tá súil againn go mbeidh siad in ann teacht ar ais arís roimh dheireadh na scoil bhliana.
Say Yes to Languages
Tá an clár ar ais arís i mbliana ach níl sé ar fáil ach do rang a cúig agus rang a sé. Beidh an chéad rang Fraincise ar an chéad Déardaoin ar ais tar éis bhriseadh Oíche Shamhna. 
Samhain
Beidh an scoil ag druid amárach ag a 12 a chlog meán lae agus thig leis na páistí teacht isteach gléasta d’Oíche Shamhna. Osclóidh an scoil arís ar an Luan, an 3ú Samhain. 
Le gach dea-ghuí,
Pól Ó Fearraigh

